GAUZAK BESTE
ERA BATEAN EGITEKO

IUN-NEBko eta Batzarreko kideok norabide aldaketa bat nahi dugu. Nafa-
rroako ezker eraldatzaileen poloa sendotu nahi dugu. Zenbait hitzarmen
programatikotan eta ezkerrak ezinbestekoak dituen balioetan oinarrituriko
norabide aldaketa: bidegabekeriari aurre egiteko gizartearen eragingarri
izatea; elkartasuna; askatasunarekin, tolerantziarekin eta berdintasunare-
kin konpromisoa izatea; giza-eskubideen alde egitea, edozeren gainetik.
Horrela, Nafarroako ezkerren batasun inter-identitarioaren alde egin dugu,
eta EB-Batzarre koalizioa lehen urrats baliotsua dugu batasun honetarako.
Alternatiba pluralista, laikoa, errepublikaren aldekoa, feminista, talde
ezberdinetako partaide izatearen sentimendu ezberdinak asebetetzen ditue-
na, ingurugiroarekin, bakearekin, demokrazia parte hartzailearekin eta
nazioarteko elkartasunarekin konprometitua.

Ezkerrekoak, errepublikaren aldekoak eta progresistak diren nafartar
guztiei dei egiten diegu proiektu berri honetan parte har dezaten, Nafarroan
alternatiba, Aldaketa Soziala ahalbidetuko duen hauteskunde programa
prestatzen lagun diezaguten, honako ardatz hauen inguruan:

Nafarroa soziala, iraunkorra eta solidarioa.

Krisi ekonomikoari langabetuen, langileen, pentsiodunen, autonomoen,
etab.en alde eginen duen irtenbidea ematea, ongizate estatua, enplegua eta
guztiontzako bizimodu duina ahalbidetuko dituena, alegia.

Elkarbizitza integratzailea, identitate aniztasuna normalizatu.

Zerbitzu publiko eraginkorren alde aritzea: doako osasun publiko unibertsa-
la; kalitatezko irakaskuntza publiko eleanitza; gizarte zerbitzu unibertsalak
eta eraginkortasunez kudeaturiko administrazio eraginkorra.

Autogobernuaren balantzea eta hobekuntza.

Parte hartzeko eta erabakitzeko tresnen eta sistema demokratikoaren
kalitatearen hobekuntza.

Etorkinen integrazioa.

Garapen jasangarria eta ingurugiroaren defentsa.

Gizonezkoen eta emakumezkoen arteko berdintasuna bermatzea.
Sexu joera askatasuna.

Bakearen aldeko kultura eta desmilitarizazioaren aldeko apustua.

Normalizazio politikorako eta ETAren amaieraren ondotiko baketze politika-
rako politika.

Nazioarteko elkartasuna.

